
ZАMONАVIY DАRS – 
PEDАGOGIK IJODKORLIKNING 

АSOSIY MАYDONI

M. Kuzibayeva
Аndijon davlat tibbiyot instituti

O‘zbek tili va adabiyoti, tillar kafedrasi dotsenti

Annotatsiya: Maqolada ta’lim tizimini rivojlantirish masalalari tahlil qilinishi bilan birga, oliy ta’limdagi zamonaviy darslarga 
qo‘yilayotgan bugungi talablar yoritib beriladi. Pedagogning ijodkorligi asosida talabalar shaxsini rivojlantirish, intellektual 
qobiliyatlarini oshirish uchun didaktik mezonlar haqida fikr yuritiladi.

Kalit so‘zlar: iqtisodiy va madaniy yuksalish, darsning sifati va samaradorligi, talabaning tashabbuskorlik va ijodkorlik 
qobiliyatini shakllantirish.
Abstract: The article analyzes the issues of the development of the education system, as well as the current require-
ments for modern classes in higher education. It discusses didactic criteria aimed at developing students’ personalities 
and enhancing their intellectual abilities based on the teacher’s creativity.

Key words: economic and cultural development, quality and effectiveness of the lesson, formation of students’ initiative 
and creativity.
Аннотация: В статье наряду с анализом вопросов развития системы образования освещаются современные тре-
бования, предъявляемые к занятиям в высшем образовании. Рассматриваются дидактические критерии, направ-
ленные на развитие личности студентов и повышение их интеллектуальных способностей на основе педагогиче-
ского творчества.

Ключевые слова: экономический и культурный рост, качество и эффективность занятия, формирование иници-
ативности и творческих способностей студента.

KIRISH
Mustaqil O‘zbekiston o‘zining buyuk kelajagini bugundan yaratar ekan, avvalo, ta’lim-tarbiya sohasidagi 

ustuvor o‘zgarishlar uchun keng sharoitlar yaratmoqda hamda yoshlarning bilim salohiyatini oshirish maqsadida 
o‘quv yurtlari oldiga muhim va dolzarb vazifalarni qo‘ymoqda. Oliy ta’lim muassasalarida ta’lim tizimini rivoj
lantirish bosqichida mamlakatimizning ilg‘or ilmiy-texnik, iqtisodiy, ijtimoiy va madaniy yuksalishini ta’minlash 
uchun ijodkor, yuksak ma’naviy, madaniy va axloqiy sifatlarga ega, chuqur bilimli, raqobatbardosh pedagog 
kadrlar faoliyat olib borishi talab etiladi. Bu esa pedagogning kasbiy shakllanishi jarayonida zamon talablari 
asosida o‘qitish ishlarini tashkil etishni muhim vazifa sifatida belgilaydi.

MAVZUGA OID ADABIYOTLAR SHARHI
Ijodkor shaxsning shakllanishini shaxsning o‘zaro uyg‘un tarzda amalga oshirilgan ijodiy faoliyati va 

ijodiy mahsulotlarni yaratish borasidagi rivojlanishi sifatida belgilash mumkin. Ushbu jarayonning sur’ati va 
qamrovi biologik hamda ijtimoiy omillar, shaxsning faolligi va ijodkorlik sifatlari, shuningdek, mavjud shart-
sharoitlar, hayotiy muhim va kasbiy jihatdan shartlangan hodisalarga bog‘liq. So‘nggi yillarda yetakchi xorijiy 
mamlakatlarning ta’lim tizimida talaba va o‘quvchilarda ijodkorlik sifatlarini shakllantirish masalasiga alohida 
e’tibor qaratilmoqda. Buni Bronson va Merryman (2010-y.), Ken Robinson (2007-y.), Fisher va Frey (2008-y.), 
Beghetto va Kaufman (2013-y.), Ali (2011-y.), Treffinger (2008-y.) va boshqalar tomonidan olib borilgan ko‘plab 
tadqiqotlar natijalaridan ko‘rish mumkin. Birgina Ken Robinson tomonidan 2007-yilda tayyorlangan “Maktab 
kreativlikni barbod etyaptimi?” nomli video lavhani YouTube saytida 5 mln marta tomosha qilingan. Qolaversa, 
o‘qituvchilar kreativlik asoslarini o‘rganishga jiddiy kirishganlar. O‘qituvchilarda pedagogik faoliyatni kreativ 
yondashuv asosida tashkil etish ko‘nikma va malakalarini shakllantirish hamda rivojlantirishga doir adabiyotlar 
chop etilmoqda.

Shaxsda kreativlik sifatlarini rivojlantirish jarayonining umumiy mohiyatini to‘laqonli anglash uchun dastlab 
“kreativlik (ijodkorlik)” tushunchasining ma’nosini aniqlab olish talab etiladi. Ken Robinsonning fikriga ko‘ra, 
“kreativlik – o‘z qiymatiga ega original g‘oyalar majmui” sanaladi. Gardner esa o‘z tadqiqotlarida ushbu tushun
chani quyidagicha izohlaydi: “kreativlik – shaxs tomonidan amalga oshiriladigan amaliy harakat bo‘lib, u o‘zida 
muayyan yangilikni aks ettirishi va ma’lum amaliy qiymatga ega bo‘lishi lozim”. Emebaylning yondashuvi 
nuqtayi nazaridan ifodalanganda, kreativlik “muayyan soha bo‘yicha o‘zlashtirilgan puxta bilimlar bilan birga 
yuqori darajada noodatiy ko‘nikmalarga ega bo‘lish” demakdir.

TADQIQOT METODOLOGIYASI
Bugungi kunda har bir pedagog ijodkor, izlanuvchan va o‘z ustida tinmay ishlashi lozim. Shiddatli zamonaviy 

davrda talabaning yuragidagi cho‘g‘ni alanga oldirish, uni har tomonlama rivojlantirib, bilimdan bilimga yetaklab 
olib chiqish uchun zamonaviy darslar zarurdir. Zamonaviy darsda o‘qituvchi talabaning mavjud imkoniyatla
ridan ustalik bilan foydalanib, uning aqliy potensialini ishga soladi va rivojlanishini ta’minlaydi. Talaba esa o‘z 
navbatida bilimlarini chuqur o‘zlashtiradi hamda ma’naviy barkamollik sari odimlaydi.

TAHLIL VA NATIJALAR
Zamonaviy darsga qo‘yiladigan didaktik talablar, muammoli darslar, dasturlangan darslar, kompyuterli 

o‘qitish, loyihali o‘qitish, darsning strukturasi va turlari, dars sifati hamda samaradorligi kabi omillar haqida 
fikr-mulohazalar bayon etilgan. Hozirgi zamon jamiyatining barcha sohalarida har bir shaxsdan tashabbuskorlik, 
ijodkorlik va mustaqil fikrlash talab etiladi. Dars – pedagogik ijodkorlikning asosiy maydoni. Pedagogning asosiy 
kasbiy ehtiyoji – o‘rgatish, bilimni yetkazish – aynan dars jarayonida amalga oshadi. Shunday ekan, darsni 
ta’lim jarayonini tashkil etishning markaziy shakli sifatida to‘g‘ri va yangicha yondashuv asosida tashkil etish 
zarur. Dars jarayonida pedagog oldida muhim vazifa turadi: talabalarni bilim olishga jalb etish va ularni oldinga 
harakatlantirish. Bu esa pedagog va talabalarni o‘zaro hamkorlikdagi mehnatga jalb etishni talab qiladi. Buning 
uchun o‘qitishga majburlash emas, balki qiziqtirish tamoyiliga tayanish lozim. Pedagogik hamkorlik qarashlar-
idan biri – darsda talabadagi qo‘rquvni bartaraf etish, uni erkin va dadil qilish, o‘z kuchiga ishontirish hamda 
unga jiddiy ijod qila oladigan shaxs sifatida qarashdir. 

Darsda aniq maqsad bo‘lishi shart. Bu talabalar bilan hamkorlik ruhida ish olib borish, ularga aniq maqsad 
qo‘yish, mazkur maqsadning murakkabligiga qaramay uni amalga oshira olishiga ishontirish orqali talabalarda 
o‘ziga bo‘lgan ishonchni shakllantirishdan iborat. Darsning maqsadi – butun mashg‘ulot davomida egallanishi 
zarur bo‘lgan bilim, tushuncha, ko‘nikma va malakalardir. Darsning vazifasi esa mazkur maqsadni amalga 
oshirish uchun qo‘llaniladigan vositalardir. Maqsadni ro‘yobga chiqarish uchun ta’lim samaradorligini ta’min 
etuvchi ilmiy-metodik va texnologik yo‘l tanlanadi. Bu jarayon o‘qituvchidan tashkilotchilik, konstruktiv va 
kommunikativ yondashuv, innovatsion kasbiy mahorat hamda metodologik madaniyatni talab etadi. Har bir 
dars maqsadini aniqlashga tizimli yondashuv oldingi va keyingi o‘tiladigan dasturiy bilimlar, ko‘nikmalar hamda 
maqsadlarning uzviy bog‘liqligini ta’minlaydi.1 Talabaning dars jarayonida ta’lim dasturini to‘laqonli o‘zlashtirishi 
uzviylik va uzluksizlik asosida kafolatlanadi. Natijada dars komponentlari o‘z o‘rnini topadi, ya’ni:
•	 maqsad;
•	 o‘quv materiali mazmuni;
•	 metod va vazifalar;
•	 darsning tashkiliy shakllari;
•	 o‘qituvchining faoliyati;
•	 talabaning faoliyati to‘laqonli shakl va mazmunga ega bo‘ladi.

Talaba shaxsida o‘z-o‘zini rivojlantirish texnologiyasini yaratish pedagogika fani oldida turgan dolzarb 
muammolardan biridir. 

Dars jarayonida talaba ijodkorligini shakllantirish bugungi zamonaviy darsning asosiy mazmunini tashkil 
etadi. Har bir o‘quv materiali talabada ijodiy motivlarni uyg‘ota oladigan, yangi g‘oyalarni shakllantira oladigan 
bo‘lishi lozim. Talabaning ijodkorligini ta’minlashda quyidagilarga alohida e’tibor qaratish zarur:
•	 talabani o‘tilayotgan mavzuga qiziqtira olish;
•	 mavzuni o‘zlashtirishda rolli o‘yinlarga tayanish hamda talabaning mavjud bilim, ko‘nikma va malakalariga 

suyanish;
•	 talabaning tashabbuskorlik va ijodkorlik qobiliyatini shakllantirish hamda qo‘llab-quvvatlash;

1	 Кузибаева М.М. Формирование научно-исследовательских навыков студентов первого курса медицинского вуза.Экономика и 
социум 3(130), стр. 574-579

•	 talabaning qiziqishi va xohishlarini faollashtirish;
•	 talabaning intellektual (diqqat, xotira, fikrlash) qobiliyatlarini ishga solish;
•	 muloqot jarayonida aytilayotgan fikr va mulohazalarni jamlashga ko‘maklashish;
•	 talabaning muvaffaqiyatga erishishi uchun qulay vaziyat yaratish, ayniqsa aniq dalillarga tayangan holda 

misollar keltirishini qo‘llab-quvvatlash.
Zamonaviy darslarning asosiy mazmuni bugungi kun talablariga va raqobatga bardosh bera oladigan 

mutaxassislarni tayyorlashga qaratilgan ekan, dars samaradorligini ta’minlovchi omillarga e’tibor qaratish har 
bir pedagogdan mas’uliyat talab etadi. 

Dars jarayonini tashkil etishdagi asosiy omillar quyidagilar:
1)	 darsning o‘quv maqsadini aniqlash;
2)	 darsdan kutilayotgan pirovard natijani belgilash;
3)	 ko‘zda tutilgan bilim, ko‘nikma va malakalarni aniqlashtirish;
4)	 mazmunni mantiqiy ketma-ketlikda bayon etish;
5)	 maqsadga olib boruvchi bayonni matn, darslik va tarqatma materiallar asosida kichik guruhlarda ishlash 

yoki o‘qituvchi tushuntirishi orqali tashkil etish;
6)	 talabalarning ta’lim mazmuni va maqsadlarini o‘zlashtirish darajasini aniqlash;
7)	 testlar va savollar tuzishga o‘rgatish;
8)	 yangi mavzu, tushuncha, ko‘nikma va malakalarni o‘zlashtirish darajasini baholash;
9)	 dars o‘tish uslubi va vositalarini to‘g‘ri tanlash;
10)	 darsda o‘quv jarayonini amalga oshirish uchun zarur jihoz, texnika va tarqatma materiallar bilan ta’minlash;
11)	 talabalar bilimi baholangandan so‘ng uning natijalari bo‘yicha tuzatishlar kiritish.

Noan’anaviy ta’lim sharoitida talabalarda o‘quv predmetini mustaqil o‘zlashtirish ko‘nikmasini shakllantirish 
pedagogdan yuqori mahoratni talab etadi. Bu jarayonda o‘qituvchi pedagogik texnologiyalardan samarali foyda-
langan holda o‘quv materialini talabalarga yetkazadi. Shu bilan birga, o‘zlashtirilgan materiallar asosida talaba-
larda o‘z-o‘zini boshqarish ko‘nikmalarini shakllantirishga alohida e’tibor qaratiladi: o‘quv jarayonida o‘z-o‘zini 
anglash orqali tarbiyalanish va o‘qib-o‘rganish ustuvor bo‘ladi; talabada ichki motivatsiya rivojlanadi, o‘qish va 
o‘rganishga qiziqish ortadi; talabaning mustaqil ijod qilishi uchun sharoit yaratiladi; bilim olish ongli ravishda 
ichki intilish va xohish asosida amalga oshiriladi; dars jarayoni markazida talaba, uning fikrlari, qiziqishlari va 
o‘z-o‘zini boshqarishi turadi; o‘quv jarayonida bilim, malaka, tushuncha va ko‘nikmalarni egallashga alohida 
e’tibor beriladi. Shundan xulosa qilish mumkinki, talaba shaxsini rivojlantirish uni o‘zini anglash va mustaqil 
harakat qilishga yo‘naltirishdan boshlanadi. Ya’ni talabada mustaqil mutolaa asosida bilim olish, o‘z-o‘zini 
anglab tarbiya topish, o‘z kuchi va imkoniyatiga ishonch bilan qarash, mas’uliyatni his etish, o‘z faoliyatini 
mustaqil tashkil eta olish, o‘quv mehnatiga xohish uyg‘ota olish, faolligini oshirish hamda axborot manbalaridan 
unumli foydalana olish sifatlarini shakllantirish asosiy maqsadga aylanishi lozim.

XULOSA
Yuqoridagilardan kelib chiqib, shuni ta’kidlash lozimki, bugungi kunda yangicha fikrlaydigan, mustaqil faoli-

yatiga ishonadigan, turli raqobatlarga bardosh bera oladigan yetuk mutaxassislarni tarbiyalash va bilimli etib 
shakllantirish zamonaviy darslarning asosiy negizidir. Darslarda belgilanayotgan maqsadlar o‘quv maqsad-
lariga mos tushishi hamda talabaning shaxsiy maqsadiga aylanishi kerak. Zero, darsda talaba o‘zlashtirib olishi 
zarur bo‘lgan komponentlar shaxsan unga qaratilgan bo‘lishi, maqsadlar esa o‘zaro uyg‘unlashishi lozim. Ana 
shu moslik dars samaradorligini ta’minlaydi, talabaning chuqur va puxta bilim olishini hamda tarbiya topishini 
kafolatlaydi.

Foydalanilgan adabiyotlar ro‘yxati:
1.	 Shoyimova Sh.S., Kuzibayeva M.M. Ta’lim texnologiyalari. – T., 2020. – 137-230 b.
2.	 Кузибаева М.М. Формирование научно-исследовательских навыков студентов первого курса медицинского 

вуза // Экономика и социум. – 3(130). – С. 574-579.
3.	 Кузибаева М.М. Дидактические принципы обучения языку // Экономика и социум. – 4(131). – С. 961-965.
4.	 Долгоруков А. Метод case-study как современная технология профессионально-ориентированного обучения. – 

URL: http://www.vshu.ru/lections.phptab_id=3&a=info&id=2600

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

